
Beavdegirjji dárkkisteaddjit: 

Oasseváldit 
 
 Namma Dmu Bargu Lassidieđut 
Mielde Konttinen Pirjo 14:30 - 16:55 Ságadoalli  
 Länsman Arvi 14:30 - 16:55 Várreságadoalli  
 Rasmus Sebastian 14:30 - 16:55 Lahttu  
 Niittyvuopio Anni-Sofia 14:30 - 16:55 Lahttu  
 Niittyvuopio-Valle  Laura 14:30 - 16:55 Gielddaráđđehusa 

ovddasteaddji 
 

 Aikio Eeva-Maarit 14:30 - 16:55 Ovddidanhoavda, 
áššemeannudeaddji 

 

 Pieski Taina  14:30 - 16:46 Gielddahoavda  
 Länsman Raimo 14:30 - 16:55 Beavdegirjedoalli  
 Uino siiri  14:30 - 16:55 Teknihkalaš čálli  
 Sistonen Sonja  14:30 - 16:55 Turismavástideaddji  
 Jääskö Neeta  14:30 - 16:55 Tulka  

 
Eret Valle Petteri Lahttu  
 Pieski Maarit Kirsti Lahttu  
 Laiti Niila Lahttu  
 Lukkari Maritta Várrelahttu  
 Vartiainen Tomi Várrelahttu  
 Manninen Terttu Várrelahttu  
 Roivas Osmo Várrelahttu  
 Guttorm Rauna Várrelahttu  
 Vuolab Birit Várrelahttu  
 Koutonen Iivari Várrelahttu  
 Guttorm Väinö Gielddaráđđehusa pj  

 
 
Vuolláičállosat  
 
 Pirjo Konttinen Raimo Länsman 
 ságadoalli beavdegirjedoalli 
 
 
Gieđahallon áššit 
 

21 - 37 
 
 
Beavdegirjji dárkkisteapmi 
  14.3.2022 Ohcejohka 

 
 
Arvi Länsman  Anni-Sofia Niittyvuopio 
beavdegirjedárkkisteaddji beavdegirjedárkkisteaddji 

 
 
Beavdegirji lea dollojuvvon albmosis 
 

Gielddadállu, guovddášdoaimmahat 15.03.2022 09:00 
 
 
Minna Lukkari 
Almmuhantávvala dikšu 

Eallinfápmolávdegoddi § 21 10.03.2022 

 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Eallflg § 21  

Evttohus: 
 
Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Eallinfápmolávdegoddi § 22 10.03.2022 

 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Eallflg § 22  

Evttohus: 
 
Eallinfápmolávdegoddi dohkkeha áššiid gieđahallanortnega  
evttohuslisttu mielde. 
 
Mearrádus: 
 
Eallinfápmolávdegoddi dohkkehii gieđahallanortnega evttohuslisttu 
mielde. 

Eallinfápmolávdegoddi § 23 10.03.2022 

 

Beavdegirjji dárkkisteaddjit: 

Beavdegirjedárkkisteaddjiid válljen 
 
Eallflg § 23  

Evttohus: 
 
Válljet čoahkkimii guokte (2) beavdegirjedárkkisteaddji 
 
Mearrádus: 
 
Beavdegirjedárkkisteaddjin válljejuvvuiga Arvi Länsman ja Anni-
Sofia Niittyvuopio. 

Eallinfápmolávdegoddi § 24 10.03.2022 

 

Beavdegirjji dárkkisteaddjit: 

Ealáhusdoaimma ruhtadoalu ja dili birra oanehaččat 
 
Eallflg § 24  

Ovddidan- ja ealáhushoavda muitala lávdegoddái oanehaččat 
ruhtadoalu ja dili birra. 
 
Evttohus: 
 
Ruhtadoallu ja dilli buktojuvvojit lávdegoddái diehtun. 
 
Mearrádus: 
 
Ruhtadoallu ja dilli buktojuvvojedje lávdegoddái diehtun. 

  
 



Ohcejoga gielda Beavdegirji 3/2022 7 
 
Eallinfápmolávdegoddi § 25 10.03.2022 

 

Beavdegirjji dárkkisteaddjit: 

Eallinfápmolávdegotti vuollásaš boađusovttadagaid mearreruđaid juohkin, rehkegiid 
vuostáiváldiid ja dohkkeheaddjiid mearrideapmi 
 
Eallflg § 25  

Stivrenrávvaga mielde doaibmaorgána dohkkeha bušehttii 
vuođđuduvvi geavahanbušeahta, mainna doaibmaorgána juohká 
buođussurggiid mearreruđa ja boahtoárvvoštallama 
boađusovttadagaide. Doaibmaorgána nanne maiddá 
boađusovttadagaid geavahanplánaid. Bušeahttaárvalusa ollašuhttin 
rávvagiin (KH 28.2.2022) lea mearrádus, ahte lávdegottit galget 
meroštallat dárkileappot bušeahttaárvalusjagi doaibma- ja 
boađusulbmiliid. 
 
Guovddáš ulbmilat leat meroštallojuvvon 20.10.2021 (§ 24) 
dollojuvvon čoahkkimis bušeahttaárvalusa plánema oktavuođas. 
Gielddaráđđehus lea 17.12.2021 čoahkkimis (§ 76) dohkkehan jagi 
2021 bušeahttaárvalusa.  
 
Mielddusin lea eallinfápmolávdegotti bargo- /boađussurggiid 
geavahanbušeahttaplána sihke evttohus rehkegiid vuostáiváldiin ja 
dohkkeheaddjiin. Virgehálddašeaddjiid diŋgonrivttiid rájit meroštallojit 
jahkásaččat gielddaráđđehusa bušeahttaárvalusa 
ollašuhttinrávvagiin. Duhtosiid ja rehkegiid dohkkeha bargosuorggi 
ovddasvástideaddji dahje doaibmaorgána sierra mearridan olmmoš.  
 
 
Evttohus: 
 
Eallinfápmolávdegoddi 
1. merke diehtun bušeahttaárvalusa ollašuhttinrávvagiid, maid 
gielddaráđđehus lea addán 
2. mearrida, ahte badjel 6 mb bissovaš mearreáigásaš 
bargogaskavuođa deavdimii 
deavdinlobi sáhttá ohcat ovddidan- ja ealáhushoavda dahje su 
virgesadjásaš, 
3. nanne doaibmaplána jahkái 2022, 
4. nanne mielddusin leahkki eallinfápmolávdegotti vuollásaš 
mearreruhtajuohkima ja 
5. nammada mearreruhtagohcima ovddasvástideaddjiid, rehkegiid 
vuostáiváldiid ja dohkkeheaddjiid mildosa mielde. 
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 26 10.03.2022 

 

Beavdegirjji dárkkisteaddjit: 

Ealáhusdoaimma jagi 2021 doaibmamuitalusa nannen 
 
Eallflg § 26  

Lassemateriálan eallinfápmolávdegoddi jagi 2021 doaibmačilgehus. 
Jagi 2021 rehketdoalloloahpahusa logut doaimmahuvvojit 
čoahkkimii. Ovddidan- ja ealáhushoavda muitala doaibmačilgehusa 
ja bušeahttaollašuvvama birra. 
 
Evttohus: 
 
Lávdegoddi merke diehtun jagi 2021 bušeahta ollašuvvama sihke 
dohkkeha jagi 2021 doaibmačilgehusa ja bidjá dan ovddos 
gielddaráđđehussii ja váldostivrii dohkkeheami várás. 
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 27 10.03.2022 

 

Beavdegirjji dárkkisteaddjit: 

Lassemearreruhta Sami game jam -fidnui 
 
12/00.01.05/2022 
 
Eallflg § 27  
 

Fidnu ruhtadeapmi lea ohccojuvvon ambassáda Small Grants -
prográmmas, man ulbmilin lea doarjut erenomážit nuoraide 
laktáseaddji doaimmaid ja USA ja Suoma gaskavuođaid. 
Ruhtadeapmi lea juolluduvvon 20 000 dollára ja dan ulbmilin lea 
nannet sápmelaččaid ja USA eamiálbmogiid oktasašbarggu. Dát 
vuođđuduvvá ovdalis Ohcejoga Áilegas-guovddážis ordnejuvvon 
speallandáhpáhusaide ja daid birra dahkkon Outi Laiti 
nákkosgirjebargui. Ruhtadeami vehkiin lea ulbmilin ollašuhttit 
speallandáhpáhusa, mas oahpásmuvvat speallomáilmmiide, maid 
iešguđet eamiálbmogat leat ráhkadan omd. Davvi-Amerihkás.  
Dáhpáhus dahkko ovttasbarggus Deanuleagis Sámástit -fidnuin. 
 
 
Evttohus: 
 
Lávdegoddi evttoha gielddaráđđehussii ja ain váldostivrii 
lassemearreruhta manut 20 000 dollára, boađut 20 000 dollára, netto 
0 bajábealde ovdanbukton speallandáhpáhusa ordnema várás. 
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 28 10.03.2022 

 

Beavdegirjji dárkkisteaddjit: 

Lassemearreruhta "Nisulammen lähivirkistysalueen kehityshanke" - fidnui 
 
11/00.01.05/2022 
 
Eallflg § 28  

Lagašastoáiggeguovllut leat loktejuvvon oktan dehálamos 
ovddidančuozáhahkan ráhkadusnuppástusbarggu oktavuođas. 
Nisulampi guovllu ovdánahttin lea loktejuvvon oktan ovddemuš 
ovddidančuozáhahkan juo ovdal Mátkeealáhusa 
eanangeavahanplánas, man dahkamis ledje mielde gieldda 
ovddasteaddjiid lassin ee.  Meahcceráđđehus, bálgosat ja báikkálaš 
mátkeealáhus fitnodatdoallit. Nisulampi guovllus gávdno juo 
astoáiggedoaibma ja dasa laktáseaddji ráhkadusat, dego 
frisbeegolfgeinnodat, lávvu ja vuojadanbáiki.  
 
Fitnu vehkiin Nisulampi guovllus hápmašuvvá geasuheaddji, birra 
jagi doaibmi lagašastoáigge- ja galledanbáiki, guhte fállá čáppa 
báikki astoáigedoaimmaide gasku luonddu. Guovlu heive buot 
ahkásaš luonddus johttiide danin go sierra dássát ja ahkásaš 
luonddus johttit leat váldojuvvon vuhtii ee. čohkohallanbáikkiid 
vehkiin. Guovlu fállá buori astoáiggedoaibma guovllu, mas birrasis 
lea merkejuvvon bálggis, frisbeegolfgeinnodat, vuojadanbáiki ja 
sávdni. Fitnu áigge gárvves ráhkadusat divoduvvojit nu, ahte guovlu 
lea buohkaid olahanmuttus. Fidnu leage almmolaččat ávkkálaš 
investerenfidnu, guhte lea ávkin olles guovllu ássiide sihke Ohcejoga 
girkosiidda galledeaddjiide, nu suopmelaš go olgoriikalaččaide. 
Fidnu ollašuhtto jagi 2022 áigge ja dan bušeahtta lea 145 560 €, 
mas Ohcejoga gieldda ruhtadanoassi lea 42 768 €. Fidnui lea 
ohccon ruhtadeapmi EBJ-guovddážis dálonguovloruhtarájus. 
Ruhtadeami doarjjaproseanta lea 70 %. Fidnoplána lea 
lassemateriálan ja dat lea aiddo dievasmahttima vuolde. 
Dievasmahtton fidnoplána ovdanbukto čoahkkimis. 
 
Evttohus: 
 
Lávdegoddi evttoha gielddaráđđehussii ja ain váldostivrii 
lassemearreruđa Nisulampi lagašastoáiggeguovllu ovddidanfidnui 
jahkái 2022 manut 145 560 €, boađut 99792 €, netto 42 768 € euro.  
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 29 10.03.2022 

 

Beavdegirjji dárkkisteaddjit: 

Lassemearreruhta Njuorggáma Stuorrageađggevári čorgatvuohta ja geasuhahttivuohta -
projektii 
 
24/00.01.05/2022 
 
Eallflg § 29  

Geassit 2020 álgán luosa ráfáidahttima geažil Ohcejoga 
turismaealáhus, gieldda olbmuid buresveadjin ja birgenláhki leat 
áitojuvvon. Ohcejoga turismma vuođđogeađgi luossabivdoturisma 
nogai luosa ráfáidahttima geažil. Ohcejogas lea álggahuvvon 
ráhkadusnuppástusbargu, mas geahččaluvvo doarjut guovllu 
ealáhusaid ja ohcejohkalaččaid buresveadjima. 
Lagašvirkkosmahttinguovllut leat loktejuvvon oktan dehálamos 
ovddidanáššin, dasgo lagašvirkkosmahttinguovlluin oidnet stuorra 
potentiála báikkálaš olbmuid buresveadjima doarjumis ja 
turismaealáhusa nannemis. Njuorggáma Stuorrageađggeváris lea 
boahtán okta Ohcejoga guovllu bivnnuheamos báikkiin. Lassánan 
galledeaddjimearri lea váidalahtti gal dagahan maid negatiivvalaš 
čuovvumušaid ja guovlu leage lutnon mearkkašahtti ollu. Báikkálaš 
olbmuide guovlu lea juo guhká leamaš hui dehálaš 
lagašvirkkosmahttinguovlu ja erenomážit Njuorggáma gilis guovllu 
durdun lea bajidan stuorra fuola. Ohcejoga gieldda guovllus leat 
geahččalan ovddidit vásttolaš turismma doaibmavugiid ja beaggima 
ja maiddái danin dili oidnet erenomáš vahátlažžan. 

 
Stuorrageađggevári guovlu lea rašes duottarbadjeeana. Guovllus ii 
leat dál hivsset iige ruskkaidčoaggin ja guovlu leage durdon nu 
ruskkain go olbmuid baikkain. Lagamus hivssegat leat Njuorggáma 
gilis (3 km duohken K-Market oktavuođas, muhto geavaheamis 
dušše gávppi rabasáiggiid), Skáidejávrri goađis (1,7 km vázzinmátki) 
ja Čeavetjávri-Buolbmátjávri -vánddardangeinnodaga álggogeahčen 
(17 km). Lagamuš almmolaš ruskalihtti lea Njuorggáma gilis skuvlla 
šiljus (3 km).  

 
Dán projeavtta ulbmilin lea čorget Stuorrageađggevári guovllu, 
hukset vejolašvuođaid guovllu doallamii čorgadin ja geasuhahttin 
sihke ná suodjalit guovllu rašes duottarluonddu. Projeavtta 
ollašuvadettiin Stuorrageađggeváris ordnejuvvo maiddái čorgen 
álbmogasbargun. Projeavttas livččii stuorra mearkkašupmi báikkálaš 
olbmuide ja turisttaide. Dasa lassin projeavttas livččii gaskkalaččat 
mearkkašupmi turismaealáhussii, dasgo guovllu geasuhahttivuođa 
lassáneami mielde maiddái turistamearit lassánit. Ulbmilin lea 
dahkat báikkis dakkára, man lea álki bajásdoallat ja, jos válljejuvvon 
ráhkadusaid oidnet doaibmin, de atnit seamma čovdosa ávkin 
maiddái eará sajis gieldda guovllus ja earáid doaimmas maiddái 
eará sajis Suomas ja erenomážit Lappi guovllus seammasullasaš 
báikkiin, maid lea váttis bajásdoallat. 

 
Oanehis govvádus doaibmabijuin, maidda ohccojuvvo doarjja  
Projeavttas ohccojuvvo doarjja čuovvovaš doaibmabijuide: 

Eallinfápmolávdegoddi § 29 10.03.2022 

 

Beavdegirjji dárkkisteaddjit: 

• Parkerenbáikki huksen sihke plánen 
• Eanageavahansoahpamuš meahcceráđđehusain guovllu 
geavaheamis 
• Parkerenbáikki vuođđobarggut ja asfalteren 
• Guovtte báikki vuolledeattahivsset (válljejuvvon ollašuhttimii 
bajásdoalu álkivuođa geažil, Meahcceráđđehusas dákkár hivssegis 
buorit vásáhusat) 
• Molok táŋkkain, mii lea eatnan alde (seamma sivva go 
ovddabealde) 
• Ráhkadusaid sajáiduhttinbarggut 
• Álbmogasbarggu fáladeamit ja ordnemat sihke čorgenbiergasat 
čorgenbargguid várás 

 
Guovllus lea smávva govddit oassi geaidnoguoras, muhto dat lea 
dán áigge juo jámma dievva, man geažil ráhkadusaide gártá hukset 
ođđa parkerenbáikki. Parkerenbáikki sajádagas sihke eanaguovllu 
láigoheamis lea juo álgoplána Meahcceráđđehusain. 

 
Projektii lea ohccojuvvon ruhtadeapmi birasministeriijas 72 578 euro 
ja projeakta lea válljejuvvon ruhtadanvuloš projeavttaid jovkui.  
 
 
Evttohus: 
 
Eallinfápmolávdegoddi evttoha gielddaráđđehussii ja ain 
gielddastivrii, ahte dat juolluda lassemearreruđa ovddabealde 
ovdanbukton projektii ná: manut 72 578, boađut 45 000, netto 
27 579 euro. 
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 30 10.03.2022 

 

Beavdegirjji dárkkisteaddjit: 

Bargojoavkku nammadeapmi Sámi giellaguovddáža doaimma ovddideapmin 
 
92/00.01.05/2021 
 
Eallflg § 30  

Deanuleagis sámástit -fitnu oktan ulbmilin lea vuođđudit Ohcejohkii 
giellaguovddáža. Giellaguovddáža doaimmas lea dahkkon álgoplána 
fidnu oassin (lassemateriála). Čuovvovaš muttus galgá ságastallat 
giellaguovddáža organiseremis ja doaimmas sierra hálddašangottiid 
ja gieldda doaimmaid geahččanguovllus. Dása evttohuvvo 
bargojoavkku vuođđudeapmi, mas lea daid doaimmaid ovddastus, 
maidda giellaguovddáža doaibma erenomážit gusto.  
 
Evttohus: 
 
Eallinfápmolávdegoddi vuođđuda bargojoavkku Sámi 
giellaguovddáža doaimma ovddideapmin.   
 
Eallinfápmolávdegoddi bivdá čuovvovaččaid nammadit 1-4 bargiid 
ovddasteaddji bargojovkui: gielddaráđđehus, čuvgehusdoaibma ja 
dan vuollásaš doaimmat, vuođđodorvu ja dan vuollásaš doaimmat 
sihke teknihkalaš doaibma.  
 
Ealáhusdoaimma oasil bargojovkui oassálastet ovddidan- ja 
ealáhushoavda ja ealáhusčálli. Dasa lassin bargojovkui oassálastet 
Deanuleagis sámástit -fitnu prošeaktahoavda, 
máŋggagielatáššedovdi ja dieđiheaddji. 
 
Mearrádus: 
 
Ságadoalli evttohii, ahte ságadoalliin lea mieldeorrunvuoigatvuohta 
bargojoavkkus. 
 
Dohkkehuvvui evttohusa mielde oktan ságadoalli lasáhusain. 

Eallinfápmolávdegoddi § 15 17.02.2022 
Eallinfápmolávdegoddi § 31 10.03.2022 

 

Beavdegirjji dárkkisteaddjit: 

Mearreáigásaš máŋggagielatáššedovdi válljen 
 
9/01.01/2022 
 
Eallflg § 15  

Hálddahusnjuolggadusa 42 § mielde gielddaráđđehus ja lávdegottit 
mearridit vuollásaš virgehálddašeddjiid ja bargiid válljemis ja eret 
cealkimis. Jus paragráfas 14. Máŋggagielatáššedovdi 
mearreáigásaš doaimma vuođđudeapmi mearriduvvo vuođđudit 
máŋggagielatáššedovdi mearreáigásaš doaimma, dan ohcanáigi 
rahppo áigodahkii 17.2. – 3.3. dmu 12.00.  
 
Máŋggagielatáššedovdi mearreáigásaš doaimma 
ohcanalmmuhushámus: 
 
MÁŊGGAGIELATÁŠŠEDOVDI  
 
Ohcejoga gielda ohcá máŋggagielatáššedovdi mearreáigásaš 
bargogaskavuhtii áigodahkii 1.9.2022–31.1.2025. 
Máŋggagielatáššedovdi bargu lea máŋggabealat ja son lea 
guovddáš rollas ovddideamen sihke Ohcejoga gieldda sámegielat 
bálvalusaid ja Ohcejoga ođđa sámi giellaguovddáža Giellagárdi 
doaimma! 
 
Máŋggagielatáššedovdi ovddida ja ordne Giellagárddi doaimma 
ovttas gieldda hálddahusgottiiguin ja fitnuiguin. Dasa lassin 
máŋggagielatáššedovdi doarju gieldda hálddahusgottiid sámegielat 
bálvalusaid ovddideamis, sámegielat bargoveaga rekryteremis sihke 
ođđa bargiid oahpásmuhttimis sámegillii ja kultuvrii ja 
doaibmabirrasii.  
 
Máŋggagielatáššedovdi doaibmá gieldda áššedovdin ja 
skuvlejeaddjin sámegillii, sáme giellaláhkii ja máŋggagielalašvuhtii 
laktáseaddji gažaldagain. Dasa lassin máŋggagielatáššedovdi lágida 
sáme oahpahusa dahje sáhttá ieš oahpahit sámegiela gieldda 
bargiide. Bargui gullet maiddái ovttasbargu iešguđet doaibmiiguin 
sihke eará hoavddain sohppojuvvon barggut. 
 
Eaktudit ohccis heivvolaš allaskuvladutkosa sihke erenomáš sáme- 
ja suomagiela njálmmálaš ja čálalaš dáiddu. Barggu dikšun eaktuda 
dasa lassin sámegiela dili ja praktihkalaš ealáskahttinbarggu 
dovdama, iešheanalaš bargomovtta ja ovttasbargo- ja 
fierpmádatdáidduid sihke gieldda bálvalusbuvttadusa ja hálddahusa 
dovdama. Doaivut maiddái ahte ohcci lea sosiálalaš ja beroštuvvan 
ja čatnasan bargui! 
 
Ollesáigásaš doaimma bálká lea 4100 euro. Virggis čuvvojuvvo xx 
mánotbaji geahččalanáigi. Virgái válljejuvvon galgá čájehit ovdal 
virggi vuostáiváldima xxx. 

Eallinfápmolávdegoddi § 15 17.02.2022 
Eallinfápmolávdegoddi § 31 10.03.2022 

 

Beavdegirjji dárkkisteaddjit: 

 
Doaimmat ohcamuša mildosiiguin kuntarekry.fi -bálvalusa (tähän 
linkki) bokte 3.3.2022 dmu 12 rádjai. 
 
Ohcejohka lea Suoma ja Eurohpá uniovnna davimus gielda, guhte 
atná árvvus sápmelaš árbevieruid, geahččá roahkkadit boahttevuhtii 
ja gos ásset sullii 1200 ássi. Gieldda golmma giliguovddážis 
bálvalusat buvttaduvvojit sihke sáme- ja suomagillii, ja nana 
sámekultuvra ja eallinfámolaš sámegiella leatge gieldamet 
erenomášvuođat. Ohcejohka lea dovddus maiddái 
luondduealáhusain, riikkaidgaskasaš ealáhusdoaimmas sihke kultur- 
ja luondduturismabálvalusain. 
 
Lassedieđut 
Eeva-Maarit Aikio 
Ovddidan- ja ealáhushoavda, Ohcejoga gielda 
+358 400 151 294 
eeva-maarit.aikio@utsjoki.fi 
 
 
 
Evttohus: 
 
Máŋggagielatáššedovdi mearreáigásaš doaibma rahppojuvvo 
ohcanláhkai áigodahkii 17.2. – 3.3.2022 dmu 12:00 
ovdanbuktinteavstta ohcanalmmuhusa mielde. Ohcangulahus 
almmustahtto gieldda almmuhantávvalis, kuntarekrys, te-
bálvalusain, gieldda neahttasiidduin ja Inarilainen -áviissas (23.2). 
Lávdegoddi jearahallá gelbbolaš ohcciid lávdegotti čoahkkima 
oktavuođas ja vállje máŋggagielatáššedovdi.   
 
Mearrádus: 
 
Dohkkehuvvui evttohusa mielde. 

  
 
Eallflg § 31 Máŋggagielatáššedovdi mearreáigásaš doaibma leamašan rabas 

18.2 - 3.3.2022. Mearreáigái bohte 2 ohcamuša, main 2 devddiiga 
gelbbolašvuođagáibádusaid.  
 
 
Evttohus: 
 
Lávdegoddi jearahallá gelbbolaš ohcciid. Čoahkkin gaskkalduhtto 
jearahallamiid áigái. Ovddidan- ja ealáhathoavda dahká evttohusa 
jearahallamiid maŋŋá. Lávdegoddi vállje máŋggagielatáššedovdi 
sihke ovtta várresadjái.  
 
Mearrádus: 

Eallinfápmolávdegoddi § 15 17.02.2022 
Eallinfápmolávdegoddi § 31 10.03.2022 

 

Beavdegirjji dárkkisteaddjit: 

 
Lávdegoddi doalai bottu dmu 15:00 - 15:51, man áigge 
čađahuvvojedje ohcciid jearahallamat. Merkejuvvui beavdegirjái, 
ahte bottu maŋŋá buot álgosaš nammačuorvuma mieldásaš olbmot 
ledje mielde čoahkkimis. 
 
Ovddidan- ja ealáhushoavda evttohii, ahte máŋggagielatáššedovdin 
válljejuvvo Laura Arola ja várresadjái Inker-Anni Linkola-Aikio. 
 
Lávdegoddi válljii máŋggagielatáššedovdin Laura Arola ja 
várresadjái Inker-Anni Linkola-Aikio evttohusa mielde. 

Eallinfápmolávdegoddi § 16 17.02.2022 
Eallinfápmolávdegoddi § 32 10.03.2022 

 

Beavdegirjji dárkkisteaddjit: 

Ráhkadusnuppástusfitnuid mearreáigásaš fidnokoordináhtora válljen 
 
13/01.01/2022 
 
Eallflg § 16  

Ealáhusdoaimmas leat álgimin máŋggat fidnut oassin 
ráhkadusnuppástusollisvuođa. Dáidda fidnuide lea várrejuvvon 
mearreruđat fidnokoordináhtoriidda nu, ahte bargoáigi juohkása 
máŋgga fidnui. Fidnokoordináhtor doaibmá 
ráhkadusnuppástusjođiheaddji bargopárran uKoordinaatio -fidnus 
sihke eará fidnuid prošeaktahoavddaid doarjjan fidno  
 
Hálddahusnjuolggadusa 42 § mielde gielddaráđđehus ja lávdegottit 
mearridit sin vuollásaš virgehálddašeaddjiid ja bargiid válljemis ja 
eret cealkimis.  
 
Fidnokoordináhtora báikki galggašii bidjat rabas farggamusat, go 
fidnut leat juo álgimin 1.3.2022 rájes ja dál fidnokoordináhtora bargu 
gáibiduvvo dain gitta 31.12.2023 rádjai. Mearreáigásaš 
fidnokoordináhtora ohcanalmmuhusaš lea válmmaštuvvon 
čuovvovaš hámus: 
 
MEARREÁIGÁSAŠ FIDNOKOORDINÁHTOR 
RÁHKADUSNUPPÁSTUSFIDNUIDE 1.4.2022 - 31.12.2023 
 
Ohcejoga gielddas lea jođus ráhkadusnuppástusproseassa. Deanu 
guolástanráddjehusat sihke korona váikkuhusat erenomážit 
riikkaidgaskasaš mátkkošteapmái ja rádjegávpái leat heajosmahttán 
sakka fitnodagain doaibmaeavttuid guovllus. 
Ráhkadusnuppástusproseassa ulbmilin lea doarjut erenomážit 
iešguđet ealáhusaid doaibmaeavttuid ja ođđa fitnodatdoaimma 
šaddama guovllus, muhto maiddái gieldda ássiid buresveadjima. 
Beaiváduvvon lassediehtu ráhkadusnuppástusas ja dasa 
laktáseaddji fidnuid birra: www.utsjoki.fi/yrittajalle/arm 
 
Mii bálkáhit mearreáigásaš fidnokoordináhtora doarjut 
ráhkadusnuppástusa koordinerema ja dasa laktáseaddji fidnuid 
doaimma ja hálddašeami. Fidnuide bálkáhuvvojit 
prošeaktahoavddat, geaid veahkkin fidnokoordináhtor bargá. Barggu 
sisdoallu sisdoallá eanáš iešguđetlágan dilálašvuođaid ja 
doaibmabijuid plánema ja praktihka ordnemiin sihke viiddis 
gulahallamis ja čanastatjoavkogulahallamis fidnoplána mielde. Dasa 
lassin fidnokoordináhtor lea mielde fidnuid doaibmabijuid plánemis 
sihke fidnohálddašeamis ja mávssihemiid válmmaštallamis.  
 
Leat sosiálalaš ja nagodat bargat sihke iešheanalaččat ja ovttas 
earáiguin sohppojuvvon ulbmiliid mielde. Doaibmabijuid plánen ja 
organiseren sihke gulahallama plánen leat dutnje oahpes ja miela 
miel barggut. Movttáskat ođđa hástalusain ja ođđa áššiid 

Eallinfápmolávdegoddi § 16 17.02.2022 
Eallinfápmolávdegoddi § 32 10.03.2022 

 

Beavdegirjji dárkkisteaddjit: 

oahppamis. Leat dárki ja systemáhtalaš. Gierddat bures streassa, 
hálddašat bures hoahpu gaskkohagaid ja dan ahte bargu 
sisttisdoallá iešguđetlágan bargguid.  
 
Barggu ceavzilis dikšun eaktuda 
- heivvolaš allaskuvladutkosa 
- erenomáš čálalaš ja njálmmálaš suomagiela máhtu  
- erenomáš čálalaš ja njálmmálaš eaŋgalasgiela máhtu  
- bargohárjánumi EU-fidnuin 
- buriid gulahallandáidduid (ee. dieđáhusat, neahttasiidduid 
bajásdoallan, sosiála media, fierpmádatgulahallan) 
 
Erenomáš ovdun lea sámegiela máhtu. Ohcejoga gielda máksá 
sámegiellalasi 100-150 euro/mánotbadji.  
 
Bargobáiki lea Ohcejogas. Bargu lea vejolaččat maiddái eahkedis ja 
vahkkoloahpain. Bargu lea mearreáigásaš 1.4.2022 - 31.12.2023. 
Barggus čuvvojuvvo 3 mánotbaji geahččalanáigi. Bálká lea 3000 
euro mánotbajis. Ohcamušaid mildosiiguin galgá doaimmahit 
3.3.2022 dmu 12 rádjai www.kuntarekry.fi työpaikka xxxxxx. 
 
Lassedieđut: 
Ovddidan- ja ealáhushoavda  
Eeva-Maarit Aikio  
eeva-maarit.aikio@utsjoki.fi 
0400 151294 
http://www.utsjoki.fi 
 
 
Evttohus: 
 
Mearreáigásaš fidnokoordináhtora bargu rahppojuvvo ohcanláhkai 
áigodahkii 17.2. – 3.3.2022 dmu 12:00 ovdanbuktinteavstta 
ohcanalmmuhusa mielde.  Ohcangulahus almmustahtto gieldda 
almmuhantávvalis, kuntarekrys, te-bálvalusain, gieldda 
neahttasiidduin ja Inarilainen -áviissas (23.2).  
 
Lávdegoddi delegere válljenmearrádusa dahkama ovddidan- ja 
ealáhushovdii.  
 
Mearrádus: 
 
Mearreáigásaš fidnokoordináhtora bargu rahppojuvvo ohcanláhkai 
áigodahkii 17.2. – 3.3.2022 dmu 12:00 ovdanbuktinteavstta 
ohcanalmmuhusa mielde.  Ohcangulahus almmustahtto gieldda 
almmuhantávvalis, kuntarekrys, te-bálvalusain, gieldda 
neahttasiidduin ja Inarilainen -áviissas (23.2).  
 
Lávdegoddi dahká válljenmearrádusa.  

Eallinfápmolávdegoddi § 16 17.02.2022 
Eallinfápmolávdegoddi § 32 10.03.2022 

 

Beavdegirjji dárkkisteaddjit: 

 
  
 
Eallflg § 16  

Ealáhusdoaimmas leat álgimin máŋggat fidnut oassin 
ráhkadusnuppástusollisvuođa. Dáidda fidnuide lea várrejuvvon 
mearreruđat fidnokoordináhtoriidda nu, ahte bargoáigi juohkása 
máŋgga fidnui. Fidnokoordináhtor doaibmá 
ráhkadusnuppástusjođiheaddji bargopárrat uKoordinaatio -fidnus 
sihke eará fidnuid prošeaktahoavddaid doarjjan fidnoplánaid mielde.  
 
Hálddahusnjuolggadusa 42 § mielde gielddaráđđehus ja lávdegottit 
mearridit sin vuollásaš virgehálddašeaddjiid ja bargiid válljemis ja 
eret cealkimis.  
 
Fidnokoordináhtora báikki galggašii bidjat rabas farggamusat, go 
fidnut leat juo álgimin 1.3.2022 rájes ja dál fidnokoordináhtora bargu 
gáibiduvvo dain gitta 31.12.2023 rádjai. Mearreáigásaš 
fidnokoordináhtora ohcanalmmuhusaš lea válmmaštuvvon 
čuovvovaš hámus: 
 
MEARREÁIGÁSAŠ FIDNOKOORDINÁHTOR 
RÁHKADUSNUPPÁSTUSFIDNUIDE 1.4.2022 - 31.12.2023 
 
Ohcejoga gielddas lea jođus ráhkadusnuppástusproseassa. Deanu 
guolástanráddjehusat sihke korona váikkuhusat erenomážit 
riikkaidgaskasaš mátkkošteapmái ja rádjegávpái leat heajosmahttán 
sakka fitnodagain doaibmaeavttuid guovllus. 
Ráhkadusnuppástusproseassa ulbmilin lea doarjut erenomážit 
iešguđet ealáhusaid doaibmaeavttuid ja ođđa fitnodatdoaimma 
šaddama guovllus, muhto maiddái gieldda ássiid buresveadjima. 
Beaiváduvvon lassediehtu ráhkadusnuppástusas ja dasa 
laktáseaddji fidnuid birra: www.utsjoki.fi/yrittajalle/arm 
 
Mii bálkáhit mearreáigásaš fidnokoordináhtora doarjut 
ráhkadusnuppástusa koordinerema ja dasa laktáseaddji fidnuid 
doaimma ja hálddašeami. Fidnuide bálkáhuvvojit 
prošeaktahoavddat, geaid veahkkin fidnokoordináhtor bargá. Barggu 
sisdoallu sisdoallá eanáš iešguđetlágan dilálašvuođaid ja 
doaibmabijuid plánema ja praktihka ordnemiin sihke viiddis 
gulahallamis ja čanastatjoavkogulahallamis fidnoplána mielde. Dasa 
lassin fidnokoordináhtor lea mielde fidnuid doaibmabijuid plánemis 
sihke fidnohálddahuslaš ja mávssihemiid válmmaštallamis.  
 
Leat sosiálalaš ja nagodat bargat sihke iešheanalaččat ja ovttas 
earáiguin sohppojuvvon ulbmiliid mielde. Doaibmabijuid plánen ja 
organiseren sihke gulahallama plánen leat dutnje oahpes ja miela 
miel barggut. Movttáskat ođđa hástalusain ja ođđa áššiid 
oahppamis. Leat dárki ja systemáhtalaš. Gierddat bures streassa, 

Eallinfápmolávdegoddi § 16 17.02.2022 
Eallinfápmolávdegoddi § 32 10.03.2022 

 

Beavdegirjji dárkkisteaddjit: 

hálddašat bures hoahpu gaskkohagaid ja dan ahte bargu 
sisttisdoallá iešguđetlágan bargguid.  
 
Barggu ceavzilis dikšun eaktuda 
- heivvolaš allaskuvladutkosa 
- erenomáš čálalaš ja njálmmálaš suomagiela máhtu  
- erenomáš čálalaš ja njálmmálaš eaŋgalasgiela máhtu  
- bargohárjánumi EU-fidnuin 
- buriid gulahallandáidduid (ee. dieđáhusat, neahttasiidduid 
bajásdoallan, sosiála media, fierpmádatgulahallan) 
 
Erenomáš ovdun lea sámegiela máhtu. Ohcejoga gielda máksá 
sámegiellalasi 100-150 euro/mánotbadji.  
 
Bargobáiki lea Ohcejogas. Bargu lea vejolaččat maiddái eahkedis ja 
vahkkoloahpain. Bargu lea mearreáigásaš 1.4.2022 - 31.12.2023. 
Barggus čuvvojuvvo 3 mánotbaji geahččalanáigi. Bálká lea 3000 
euro mánotbajis. Ohcamušaid mildosiiguin galgá doaimmahit 
3.3.2022 dmu 12 rádjai www.kuntarekry.fi työpaikka xxxxxx. 
 
Lassedieđut: 
Ovddidan- ja ealáhushoavda  
Eeva-Maarit Aikio  
eeva-maarit.aikio@utsjoki.fi 
0400 151294 
http://www.utsjoki.fi 
 
 
Evttohus: 
 
Mearreáigásaš fidnokoordináhtora bargu rahppojuvvo ohcanláhkai 
áigodahkii 17.2. – 3.3.2022 dmu 12:00 ovdanbuktinteavstta 
ohcanalmmuhusa mielde.  Ohcangulahus almmustahtto gieldda 
almmuhantávvalis, kuntarekrys, te-bálvalusain, gieldda 
neahttasiidduin ja Inarilainen -áviissas (23.2).  
 
Lávdegoddi delegere válljenmearrádusa dahkama ovddidan- ja 
ealáhushovdii.  
 
Mearrádus: 
 
Mearreáigásaš fidnokoordináhtora bargu rahppojuvvo ohcanláhkai 
áigodahkii 17.2. – 3.3.2022 dmu 12:00 ovdanbuktinteavstta 
ohcanalmmuhusa mielde.  Ohcangulahus almmustahtto gieldda 
almmuhantávvalis, kuntarekrys, te-bálvalusain, gieldda 
neahttasiidduin ja Inarilainen -áviissas (23.2).  
 
Lávdegoddi dahká válljenmearrádusa.  

Eallinfápmolávdegoddi § 16 17.02.2022 
Eallinfápmolávdegoddi § 32 10.03.2022 

 

Beavdegirjji dárkkisteaddjit: 

  
 
Eallflg § 32  
 Fidnokoordináhtora mearreáigásaš bargu leamašan rabas 18.2 - 

3.3.2022. Mearreáigái bohte 3 ohcamuša, main 3 devde 
gelbbolašvuođagáibádusaid. Ovddidan- ja ealáhushoavda lea 
jearahallan 3 ohcamušbáhpáriid vuođul buoremus ohcci ovttas 
lávdegotti ságajođiheaddjiin 7.3.2022. 
 
 
Evttohus: 
 
Ovddidan- ja ealáhathoavda dahká evttohusa jearahallamiid maŋŋá. 
Lávdegoddi vállje fidnokoordináhtora ja ovtta várresadjái.  
 

 Mearrádus: 
 
Ášši gieđahallan sirdojuvvo čuovvovaš čoahkkimii. 

Eallinfápmolávdegoddi § 16 20.10.2021 
Eallinfápmolávdegoddi § 33 10.03.2022 

 

Beavdegirjji dárkkisteaddjit: 

Turismaáššiid ovddideapmi 2021-2022 
 
74/14.02.01/2021 
 
Eallflg § 16  

Ohcejoga turisma lea mannamin čađa máŋggalágan nuppástusaid ja 
ovddidemiid, maidda maiddái Deanu guolástusa nuppástusat 
váikkuhit. Guovllu turismamárkanastin lea ollašuhtton gieldda iežas 
doaibmabidjun sihke oassin Inari-Saariselkä Matkailu Oy doaimma. 
Gielddas lea válmmaštuvvon turismma ovddidanprográmma sihke 
eanangeavahanplána, turismma bránda lea ođasmahtton ja 
Vastuullinen matkailu Utsjoella -fitnu bokte buoriduvvo turismma 
vásttolašvuohta. Turismarávven lea ollašuhtton giliguovdasaččat ja 
maiddái eanet ain eanet sosiála medias.  
Inari-Saariselkä Matkailu Oy lea válmmaštallan ođđa strategiija ja 
maiddái álggahan brándenbarggu, mas Ohcejohka lea maiddái 
mielde. Dáid nuppástuvvi diliin lea buorre álggahit ságastallama das, 
mo Ohcejoga gielda sáhttá ovdánahttit bálvalusaidis nu, ahte dat 
dorjot guovllu fitnodatdoaimma ja turismadoaimma ovdáneami 
vásttolaččat ja ovttas eará ealáhusaiguin.  
 
Evttohus: 
 
- Ovddidan- ja ealáhushoavda Eeva-Maarit Aikio vuođušta turismma 
ovdánahttinbarggu duogáža.  
- Inari-Saariselkä Matkailu (ISM) fitnodatjođiheaddji Marja 
Kumpuniemi ovdanbuktá ISM:s jođus leahkki strategiijabarggu ja 
brándaođasmahttima.  
- Turismavástideaddji/Vastuullinen matkailu Utsjoella -fitnu 
prošeaktajođiheaddji Sonja Sistonen ovdanbuktá turismma 
ovdánahttinbarggu duogáža. Duogáža guorahaladettiin mannat čađa 
Matkailun kehittämisohjelma (2020), Matkailubrändin uudistus 
(2020) sihke turismarávvema ja guovlomárkanastima dálá dili.  
- Ságastallan turismma ovdánahttindoaimma ulbmiliin ja 
áigetávvalis.   
 
Mearrádus: 
 
Prošeaktahoavda Sonja Sistonen searvvai čoahkkimii dán paragráfa 
gieđahallama áigge dmu 17:30. 
 
Lávdegoddi ságastalai vuođuštusa vuođul turismma ovdánahttima 
ulbmiliin. 
 
 

Eallflg § 33 Joatkit turismma guovlomárkanastimii ja turismarávvemii 
laktáseaddji ovdánahttinbarggu. Anár-Suoločielgi turismma 
brándabargojoavku lea válmmaštallan ja ráđđehus lea dohkkehan 
ođđa bránda, masa bivdojuvvo Ohcejoga gieldda cealkámuš. Ođđa 

Eallinfápmolávdegoddi § 16 20.10.2021 
Eallinfápmolávdegoddi § 33 10.03.2022 

 

Beavdegirjji dárkkisteaddjit: 

bránda oidno viiddit guovloollisvuohtan ja ođđa namman. Ohcejoga 
gilit heivejit dan vuollái erenomáš bures. Dán vuođul galgá álggahit 
ságastallamiid guovlomárkanastima organiseremis Ohcejoga gieldda 
oasil Anár-Suoločielgi turismma ektui.  
 
 
Evttohus: 
 
-Turismaovddasvástideaddji/Vastuullinen matkailu Utsjoella -fitnu 
prošeaktajođiheaddji Sonja Sistonen muitala turisma 
ovdánahttinbarggu dili birra oanehaččat.  
- Anár-Suoločielgi turismma ovddasteaddji ovdanbuktá lávdegoddái 
ođđa brándahápmosa kommenterenláhkai. 
- Lávdegoddi vállje bargojoavkku válmmaštallat guovlomárkanastima 
ja turismarávvema ovdánahttima. Bargojoavkkus galgá váldit vuhtii 
iešguđet giliid. Barggu ulbmilin lea bargat evttohusa lávdegoddái 
das, mo guovlomárkanastima sihke turismarávvema galggašii ordnet 
Ohcejogas. 
- Bargojoavku raportere barggus lávdegotti čoahkkimiin sihke buktá 
ovdánahttinevttohusa lávdegoddái maŋimustá borgemánus.  
   
Mearrádus: 
 
- Turismaovddasvástideaddji/Vastuullinen matkailu Utsjoella -fitnu 
prošeaktajođiheaddji Sonja Sistonen muitalii lávdegoddái turismma 
ovdánahttinbarggu dili birra oanehaččat. 
- Anár-Suoločielgi turismma ovddasteaddji Hanna Kouri ovdanbuvttii 
lávdegoddái ođđa brándahápmosa kommenterenláhkai. 

 - Lávdegoddi válljii bargojoavkku válmmaštallat guovlomárkanastima 
ja turismarávvema ovdánahttima. Bargojovkui válljejedje Anni-Sofia 
Niittyvuopio, Tomi Vartiainen ja Iivari Koutonen.  

Eallinfápmolávdegoddi § 34 10.03.2022 

 

Beavdegirjji dárkkisteaddjit: 

Ohcejoga digitála eallinfápmu – uDigi -fitnu johtui bidjan ja fitnu bargoveahka 
 
22/00.01.05/2022 
 
Eallflg § 34  

Ohcejoga gielda lea ožžon fidnoruhtadeami 
ráhkadusnuppástusollisvuhtii gullevaš "Utsjoen digitaalinen 
elinvoima -uDigi" -fidnui REACT prográmmas Lappi lihtus. Fidnu lea 
oassin jagi 2022 bušeahttaárvalusas. Fidnoohcamuš lea 
lassemateriálan. 
 
Fidnu ulbmilin lea vástidit korona, Deanu guolástangildosa sihke ng. 
“ođđa gieldda” hástalusaide Ohcejogas, suvdilisvuhtii ja 
digitaliseremii vuođđuduvvi eallinfápmobálvalusaid doaibmamálle 
ráhkadeami bokte. Dáinna nannejuvvo eallinfápmobálvalusaid 
kvalitehta ja olahahttivuohta ja dan bokte váikkuhuvvo 
fitnodatdoaimma ođasmahttimii, ealáhusráhkadusa variašuvnna 
lassáneapmái sihke fitnodagaid buvttadanmuni ja gánnáhahttivuođa 
buorráneapmái. Fitnu váldočuozáhat lea Ohcejoga giela, muhto 
ulbmilin lea dán pilohtta bokte ráhkadit eallinfápmobálvalusaid 
digitálavuhtii vuođđuduvvi fierpmádatlágan doaibmamálle, mii 
buvttada fitnodagaide bálvalusaid digitálalaččat “ovtta ruvtto” 
čoavddusin.  
 
Fitnu doaibmabijut leat eallinfápmobálvalusaid dárbbuid dovdan, 
Ohcejoga eallinfápmobálvalusaid málle ráhkadeapmi, 
eallinfápmobálvalusaid digitála málle plánen, sierra doaimmaid 
sisdoalu pilotiseren (ee. fitnodatrávven, háhkan, ruoná sirdašupmi, 
máhttu, dieđiheapmi) sihke eanangoddeviidosaš málle ovddideapmi 
ovttas fierpmádagain, mii ráhkaduvvo fidnus. 
 
Fitnu oaiveollašuhtti lea Ohcejoga gielda ja oasseollašuhtti ProAgria 
Lappi ry. Fidnu bistá 1.2.2022- 31.10.2023 ja dan ollislašbušeahtta 
lea 199 074 euro. Fidnus barget oasseáigásaš prošeaktahoavda, 
oasseáigásaš fidnokoordináhtor sihke oasseáigásaš ProAgria Lappi 
bargi. Dasa lassin fidnu gilvalahttá áššedovdiid oastinbálvalussan.  
 
Fidnu doaimma leat áiddo álggaheamen ja 
bargoveahkanuppástusaid dihtii prošeaktahoavdda válljema sihke 
vuosttas háhkamiid galggašii dahkat nu johtilit go vejolaš, go fitnu 
nohkanáiggi ii sáhte sirdit. Prošeaktahoavddas gáibiduvvo nana 
guovllu ealáhuseallima dovdamuš, nana máhttu fitnodatrávvemis ja 
fidnuin sihke pilohtaide laktáseaddji máhttu ee. máhtu, háhkamiid, 
gulahallama ja ruoná sirdáseami hárrái. Fitnu álggaheami 
geahččanguovllus háhkamat mat laktásit eallinfápmobálvalusaid 
dárbbuid čielggadeapmái ja eallinfápmobálvalusaid mállii, galggašii 
dahkat maiddái johtilit, vai fidnu beassá johtui.  
 
Evttohus: 

Eallinfápmolávdegoddi § 34 10.03.2022 

 

Beavdegirjji dárkkisteaddjit: 

- Ovddidan- ja ealáhushoavda ovdanbuktá fidnu. 
- Lávdegoddi vállje fitnu bagadallanjovkui lahtu ja várrelahtu. 
- Lávdegoddi vállje prošeaktahoavdda oasseáigásaš bargui 
ekonoma Johanna Mikkola áigái 1.4.2022 - 30.8.2023. Oktiibuot 
sullii 8 persovdnabargománotbaji. 
- Fidnokoordináhtorii lea várrejuvvon 50 % bargoáigi fidnus 
áigodahkii 1.4.2022 - 30.9.2023. Fidnokoordináhtor válljejuvvo 
čuovvovaš čoahkkimis. 
- Lávdegoddi delegere ovddidan- ja ealáhushovdii dahje su 
sadjásažžii háhkanrievtti fidnoplána čuoggáide: 
Eallinfápmobálvalusaid dárbbuid čielggadan sihke 
eallinfápmobálvalusaid mállen. Háhkamiid árvu oktiibuot eanemustá 
25 000 euro.  
 
Mearrádus: 
 
Lávdegoddi válljii projeavtta stivrenjoavkku lahttun Tomi Vartiainen 
ja várrelahttun Terttu Manninen.  
 
Dohkkehuvvui evttohusa mielde. 

Eallinfápmolávdegoddi § 35 10.03.2022 

 

Beavdegirjji dárkkisteaddjit: 

Luopmosadjásašbálvalusaid ordnen jahkái 2022 
 
28/14.03.01/2014 
 
Eallflg § 35  

Ovddemužžan ordnejuvvojit sadjásašveahkki- ja 
jahkeluopmosadjásašbálvalusat,  
mávssuvuloš sadjásašveahkki ordnejuvvo vejolašvuođaid mielde. 
Fitnodatdoallit, guhte leat ordnejuvvon 
sadjásašveahkkevuogádagas, sáhttet geavahit 
mávssuvuloš sadjásašveahki. Sadjásašveahkkin sáhttá doaibmat  
olmmoš guhte bargá fitnodagas dahje servošis, mii buvttada 
sadjásašbálvalusaid dahje iehčanas ámmáthárjeheaddji. 
Eanadoallofitnodatolbmuin bargogaskavuođas 
leahkki olmmoš ii sáhte bargat mávssuvuloš sadjásašveahki 
sadjásažžan. Dorjojuvvon 
mávssolaš sadjásašveahki diibmohaddi jagi 2022 lea 15,03 
€/sadjásašdiibmu. 
 
Válmmaštalai: ealáhusčálli  
 
 
Evttohus: 
 
Ohcejoga gielda várre 1500 euro mearreruđa mávssuvuloš 
sadjásašveahki doarjumii. Doarjja guoská fitnodatdoalli. Gielda 
oassálastá manuide 50 % /sadjásašdiibmu (dorjojuvvon 
mávssuvuloš sadjásašveahkki) nu guhká go mearreruhta reahkká. 
Soađegili gielda dikšu sadjásašveahkkebálvalusaid. 
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 36 10.03.2022 

 

Beavdegirjji dárkkisteaddjit: 

Áššit diehtun 
 
Eallflg § 36  

SISABOAHTÁN: 
- Gielddaráđđehus 31.01.2022, §5 ÄRM käynnistyshanke Utsjoella -
fitnu joatkkafitnuid lassemearreruđat jagiide 2022-2023 
- Gielddaráđđehus 31.01.2022, §6 Lassemearreruhta Saamenkielen 
taidosta työtä -fidnui 
 
 
Evttohus: 
 
Dieđihanáššit buktojuvvojit lávdegoddái diehtun. 
 
Mearrádus: 
 
Almmuhanáššit buktojuvvojedje lávdegoddái diehtun. 
 
Gielddahoavda Taina Pieski vulggii čoahkkimis dán paragráfa 
gieđahallama áigge dmu 16:46. 

Eallinfápmolávdegoddi § 37 10.03.2022 

 

Beavdegirjji dárkkisteaddjit: 

Eará áššit 
 
Eallflg § 37  

Mearrádus: 
 
Arvi Länsman evttohusa vuođul mearriduvvui álggahit 
válmmaštallamiid ovddidit EU davimus čuokkis -viidodaga 
Njuorggámis váldimiin vuhtii maiddái johtolatordnemiid parkerema ja 
priváhtageainnuid oasil.  
 
Ságadoalli loahpahii čoahkkima dmu 16:55. 

Beavdegirjji dárkkisteaddjit: 

Nuppástusohcangildosat 
Gildosiid 
vuđđosat 

Čuovvovaš mearrádusain ii oaččo dahkat gieldalága 136 § mielde vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 21,22,23,24,25,26,27,28,29,30,32,33,36,37 
  
  
 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 

čuovvovaš mearrádusaide ii oaččo ohcat nuppástusa váidimiin: 
 Paragráfat 
 31,34,35 
  
  
 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 

mearrádusaide ii oaččo ohcat nuppástusa váidimiin. 
 Paragráfat ja váidingildosiid vuđđosat 
  
  
Vuigengáibádusrávvagat 
Vuigen- 
gáibádus-
virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

oapmahaš ja 
váidináigi 

Ohcejoga eallinfápmolávdegoddi 
PL 41 
99981 Ohcejohka 

 Paragráfat 
 31,34,35 
  
  
 Vuigengáibádusa galgá dahkat 14 beaivve geažes mearrádusa diehtunoažžumis. 

Vuigengáibádusáiggi rehkenasttedettiin diehtunoažžunbeaivi ii váldojuvvo lohkui. Gieldda lahttu 
gehččojuvvo ožžon mearrádusas dieđu čieža beaivve geažes das, go beavdegirji lea biddjon 
oaidnin láhkai almmolaš diehtofierpmádahkii. 

Vuigen-
gáibádusa 
sisdoallu 

Vuigengáibádusas galgá boahtit ovdan gáibádus oktan vuođustusaiguin ja dahkki galgá dan čállit 
vuollái. 

Váiddačujuhus 
Váidda-
virge-
oapmahaš ja 
váidináigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  
 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 
 Laktojuvvo beavdegirjái 

Beavdegirjji dárkkisteaddjit: 

  



Ohcejoga gielda Beavdegirji 3/2022 31 
 

Beavdegirjji dárkkisteaddjit: 

Váiddagirji Váiddagirjjis galgá almmuhit  
 - váidi namma, ámmát, ássangielda ja poastačujuhus 
 - mearrádus, masa ohcá nuppástusa 
 - main osiin mearrádusas váidá ja nuppástus, man dasa gáibida dahkat 
 - nuppástusgáibádusa ákkat 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji namma, poastačujuhus, 
ruovttugielda ja telefonnummir. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa áiggis, man rájes váidináigi galgá lohkkojuvvot.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 
váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 
jonssotruohtta dahje árgalávvardat, de oažžu váiddaáššegirjjiid doaimmahit váiddavirgeoapmahažžii 
vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 
dahje áirasa mielde. Postii váiddaáššegirjjiid berre guođđit nu árrat, ahte dat gerget boahtit 
mearrebáikái ovdal go váidináigi nohká. 

  
 Váiddaáššegirjjiid sáhttá doaimmahit maiddá: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus  Paragráfat 
Lasse- 
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjeváldosii. 
1) Jos doaimmahuvvojit eará sadjái go váiddavirgeoapmahažžii.  Laktojuvvo beavdegirjái 

 


